
Dikjarazzjoni bil-miktub dwar id-distribuzzjoni ġusta ta' sussidji agrikoli bejn l-Istati 
Membri ġodda u dawk antiki.

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-bdiewa fl-UE kollha għandhom jissodisfaw l-istess rekwiżiti rigward, inter alia, 
il-kwalità fl-ikel u fl-iġjene, is-saħħa u l-benessri tal-annimali u l-protezzjoni tal-
ambjent, li jesiġu livelli ogħla ta' investiment;

B. billi tħabbar tmiem il-mudell ta' sussidji tradizzjonali;

C. billi, fl-Istati Membri l-ġodda li qegħdin japplikaw għal skema ta' pagament uniku skont 
l-erja, porporzjon kbir tal-bdiewa, speċjalment fis-settur tat-trobbija tal-annimali, lanqas 
mhuma intitolati għal pagamenti diretti minħabba li mhumiex proprjetarji ta' art 
agrikola;

1. Iqis li s-sistema ta' pagamenti diretti għandha tiżgura trattament ġust għall-bdiewa 
kollha fl-UE u distribuzzjoni ġusta tal-finanzjament, fil-qies tal-bżonnijiet u ċ-
ċirkustanzi speċifiċi tas-settur tal-biedja fir-reġjuni differenti tal-Istati Membri, se tevita 
kundizzjonijiet li jikkaġunaw distorsjoni fis-suq u twassal kemm jista' jkun maljar għall-
armonizzazzjoni tal-għajnuna mogħtija lill-bdiewa fl-Istati Membri ġodda u f'dawk 
antiki.

2. Jikkunsidra li, mill-1 ta' Jannar 2014, se jeħtieġ li titwaqqaf sistema li permezz tagħha 
fondi mit-tieni pilastru jistgħu jiġu ttrasferiti għall-ewwel pilastru tal-PAK sabiex jiġi 
żgurat użu aħjar tal-finanzjament tal-PAK, u b'hekk proporzjon akbar ta' bdiewa fl-Istati 
Membri ġodda, u azjendi agrikoli familjari fuq skala żgħira, ikunu jistgħu jibbenefikaw 
mill-miżuri u l-istrumenti ta' sostenn;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill u lill-Kummissjoni.


